
A Dama da Moladoira

Moi preto da Pena Abaladoira do Pereiro, concello de Alfoz (Lugo), en Guilfonso, vive unha sefiora, unha
dama, de cabelos longos e dourados. As veces ofrece unha lebre de ouro a quen consiga desenguedellarlle o
pelo. Unha vez presentouse diante dunha nena que andaba alindando a facenda pola Fraga da Moladoira e
pediulle que a peitease. A nena fixo o que puido, que non foi moito, pero caeulle en graza 4 dama e
agradeceulle o esforzo regalandolle unha cousa que non podia mirar ata chegar a casa. Pero a nena mirou no
peto e como s6 atopou carbon, tirou con el. E cando chegou a casa contoulle 4 nai o que pasara. Ao dia seguinte
a nena volveu coas ovellas para o monte, tropezou de novo coa dama de cabelos dourados que lle volveu a
pedir que a peitease. Pero cando a nena se dispufia a peiteala, a dama colleuna por un brazo e agachouno nun
dos penedos que hai arredor da Pena Abaladoira. E ali quedou para sempre e ainda, se afinamos o oido,
pddemos escoitar como chora a nena al6 dentro do penedo. A Moladoira chamase asi porque ali ian os mouros

dos arredorres moer o seu centeo nuns muifios de man feitos de pedra.

